
GOUVÈNÈ CUOMO ANONSE $13 MILYON POU EDE 17 KONTE KONBAT KRIM 
 

Operasyon IMPACT ap Founi Finansman pou Analiz Krim epi ap Ogmante Patwouy nan Zòn kote 
Kriminalite a Wo pou ka Bay Nouyokè Sekirite 

 

Gouvènè Andrew M. Cuomo te anonse jodi a Eta a bay $13,1 milyon nan sibvansyon nan kad Operasyon 
IMPACT pou 17 konte Upstate ak sou Long Island pou ede yo nan travay yo pou konbat vyolans ak zam 
ak lòt krim vyolan ak vyolans familyal. Konte yo ki resevwa sibvansyon jodi a reprezante 80 pousan nan 
krim yo rapòte nan Eta New York andeyò senk minisipalite Vil New York yo. Finansman sa pèmèt konte 
ak minisipalite ranfòse patwouy lapolis epi ogmante envestigasyon pou sible zòn ki gen anpil krim.  
 
“Bay Nouyòkè ak kominote atravè eta nou an sekirite se youn nan responsablite fondamantal nou yo,” 
te deklare Gouvènè Cuomo. “Operasyon IMPACT se yon pwogram enpòtan nan travay nou pou anpeche 
vyolans ak zam ak pou diminye krim vyolan pou lokalite nan upstate New York ak Long Island. Avèk 
sibvansyon sa yo, otorite lapolis lokal ka devlope pwòp pwogram yo ak strateji sible pa yo pou konbat 
kriminèl ak gang, yon apwòch ki bay bon rezilta nan kominote nan tout eta a.” 
 
Operasyon IMPACT pwouve li ka bay rezilta. Prensipal depatman lapolis yo nan 17 konte IMPACT yo 
anonse krim yo repètorye te bese nan 9 pousan pou premye kat mwa ane 2013 la, konpare ak menm 
peryòd tan an lane pase. Eta a ak FBI itilize sèt krim yo repètorye – asasina, vyòl, vòl, vwadfè, 
kanbriyolaj, vòl senp ak vol machin – pou kontwole tandans krim jeneralepi pou bay otorite lapolis yon 
zouti pou evalye efikasite li epi pran desizyon sou efektif pèsonèl ak operasyon sèvis toulejou.  
 
Lane pase,  17 depatman lapolis sa yo te rapòte yon total krim repètorye ki te106.933 – prèske 3.000 
anmwens pase total 109.644 lane 2011 lan, ki se pi piti total ki rapòte sou 10 lane. Pousantaj krim vyolan 
ki asosye ak zamafe - asasina, vyòl, vòl, ak vwadfè – te fè yon ti bese nan lane 2012, nan 22,9 pousan, 
men anba pik 26,2 pousan yo te rapòte nan lane 2006.  
 
IMPACT bay finansman pou divès pwogram nan lokalite pou amelyore travay sekirite piblik. Paregzanp, 
IMPACT finanse pwogram “blue-grey patrols/patwouy ble-gri” a nan vil Albany, yon patenarya ant 
depatman lapolis la ak Polis Eta New York la ki regwoupe polisye pou ogmante prezans lapolis nan zòn ki 
gen anpil krim epi ogmante sekirite polisye. Menm operasyon patwouy konjwen sa yo fèt nan lòt 
jiridiksyon IMPACT nan yon patenarya ak Polis Eta a.  

Nan Rochester, depatman lapolis la reyisi revolisyone envestigasyon sou byen yo vòlè ak sou vòl metal 
atravè entlijans teknolojik. Grasa LeadsOnline, yon sistèm rapò elektwonik, polisye kapab idantifye 
rapidman byen yo vòlè eki ki plannen ouben vann nan magazen atik dezyèm men, idanfiye fasilman mòd 
tranzaksyon sispèk ak/ouben vandè, epi idantifye moun ki ap itilize eBay pou vann byen yo vòlè. Depi lè 
sistèm lan te kòmanse fonksyone otòn dènye, LeadsOnline te pèmèt polisye idantifye plis pase 30 ka 
kote byen yo vòlè yo te siyale bay lapolis epi te plannen annapre ouben te vann bay yon revandè. Plizyè 
envestigasyon ap fèt aktyèlman ki konsènen rezo òganize vòlè metal kap vann metal yo volè bay anpil 
chantye feray. 
 
Chèf Lapolis Rochester James Sheppard te di konsa, “Rezo sa yo ap opere nan vil Rochester ak atravè 
Konte Monroe, epi yo pa tap janm idantifye si se pa te sèvis LeadsOnline la. Finansman an ki founi atravè 
Operatsyon IMPACT la se san manti sèl sous finansman pi enpòtan pou Depatman Lapolis Rochester nan 
sa ki konsènen reyalizasyon objektif diminisyon krim nou yo. Grasa yon pwosesis ki chita sou analiz chak 
ane, yo bay pwoblèm krim priyorite epi yo devlope strateji pou abòde yo.”  
 
Sa se 10yèm seri sibvansyon Operasyon IMPACT, ki plase anba administrasyon Divizyon Sèvis Jistis Penal 
eta a (Division of Criminal Justice Services, DCJS). Sik finansman an kòmanse 1mye jiyè 2013 jiska 30 jen 
2014, sa ki bay jiridiksyon resous adisyonèl pandan mwa ete yo, lè kantite krim ogmante dabitid.  
 
Michael C. Green, komisyonè egzekitif adjwen Divizyon Sèvis Jistis Penal eta a (Division of Criminal 
Justice Services, DCJS), te di konsa, “Operasyon IMPACT reyisi paske sèvis yo kolabore, yo mete resous 
ak esperyans yo ansanm pou yo ka genyen yon apèsi konplè sou krim epi itilize sèvis entelijans polisye, 
done ak teknoloji presi ak rapid pou mete plis sekirite nan kominote yo.”  
 
Men egzanp lòt pwogram ki finanse atravè IMPACT: 
 
• Nan vil Albany, yon envestigasyon sou aktivite yon gang vyolan te abouti nan kondanasyon plis pase 30 
moun epi sezi 23 zamafe, de liv mariwana ak plis pase yon liv ewoyin ak kokayin nan lari vil la.  
 
• Vil Poughkeepsie a te sible yon ogmantasyon nan vòl, kanbriyolaj kay, vòl veyikil ak vòl nan etalaj 
magazen grasa idantifikasyon biznis ki te achte ak vann byen yo te vòlè;  yo te arete 11 moun ki te 
resevwa ouben vann byen yo te vòlè. 
 
• Nan travay ansanm ak lòt patnè IMPACTnan Konte Monroe, Depatmant Pwobasyon an te ranmase 70 
zamefe lane pase. 
 
• Yon efò kolaborasyon ant patenè polisye onivo lokal, eta ak federal nan Buffalo te sible gang vyolan, sa 
ki te abouti nan arestasyon ouben kondanasyon plis pase 30 manm prezime gang ak asosye yo sou 
akizasyon tankou asasina, trafik dwog ak posesyon zam. 

Chèf Lapolis Albany Steven Krokoff te di konsa, “Operasyon IMPACT itil nan bay resous nesesè yo pou 
Depatman Lapolis Albany an travay nan tèt ansanm ak manm kominote ak patenè nou yo nan aksyon 
polisye pou diminye krim ak ogmante kalite lavi nan vil la. Pandan lane ki sot a pase sèlman, Depatman 
Lapolis Albany te itilize resous IMPACT epi te fè patenarya ak Biwo Pwokirè Jeneral New York la pou 
envestige yon gang vyolan ki tap opere nan vil la. Envestigasyon an resulted nan yon 226-count 31 
endividi danjere ak removal zamafe ak kantite enpòtan ewoyin ak kokayin nan lari nou yo.. Operasyon 
IMPACT founi resous adisyonèl, sa ki pèmèt Depatman Lapolis Albany an kenbe fokis li sou kriminèl ki pi 
danjere ak pi pwolifik nou yo.” 
 
Chèf Lapolis Poughkeepsie Ronald Knapp te di konsa, “Nou kontinye benefisye finansman enpòtan sa 
pandan n ap viv moman difisil. Apre nou fin sible magazen ki te achte byen yo vòlè, non sèlman nou 
arete moun pou krim sa yo, men tou plizyè ladan yo te enplike nan vann sigarèt ki pa takse epi yo pa te 
kolekte taks sou vant eta a. Li te klè moun sa yo te patisipe nan plizyè konbin kont kominote lokal nou an 
ak Eta New York.” 
 
Chèf Detektif Lapolis Buffalo Dennis J. Richards te di konsa, “Alòske n ap rantre nan 10yèm ane 
finansman Operasyon IMPACT la, n ap remèsye yon lòt fwa ankò Eta New York pou asistans finansye li te 
bay la. Efò sèvis lapolis federal, eta, ak lokal yo ap fè pou konbat krim kontinye amelyore kalite lavi pou 
rezidan ak vizitè Buffalo ak rejyon lwès New York. Yo diskite sitiyasyon jeneral kriminalite a epi yo 
devlope strateji nan reyinyon mansyèl IMPACT yo,ki fèt nan Katye Jeneral Lapolis Buffalo. Finansman 
adisyonèl pou pwogram pou konbat krim ak amelyore kominote toujou byenveni, epi vil Buffalo a 
kontan yon lòt fwa ankò pou l patisipe nan Operasyon IMPACT nan ane fiskal kap vini an.” 
 
Operasyon IMPACT se yon patenarya ant prensipal depatman lapolis yo ak biwo Pwokirè distri a, biwo 
sherif la ak depatman pwobasyon an nan chak konte, ak tou ajans eta ak federal, san bliye New York 
State Police, United States Marshals, biwo Pwokirè Etazini yo, Parole, ak pwogram High Intensity Drug 
Trafficking Area (HIDTA) a.  
 
Men lis sibvansyon IMPACT 2013-14 yo:  
 
Depatman Lapolis Albany/Konte Albany: $863.200 
Depatman Lapolis Binghamton/Konte Broome: $381.700 
Depatman Lapolis Jamestown/Konte Chautauqua: $236.600 
Depatman Lapolis Vil Poughkeepsie/Konte Dutchess: $340.375 
Depatman Lapolis Buffalo /Konte Erie: $1.467.600 
Depatman Lapolis Rochester/Konte Monroe: $1.722.980 
Depatman Lapolis Konte Nassau/Konte Nassau: $1.078.651 
Depatman Lapolis Niagara Falls/Konte Niagara: $601.900 
Depatman Lapolis Utica/Konte Oneida: $430.200 
Depatman Lapolis Syracuse/Konte Onondaga: $1.093.300 
Depatman Lapolis Vil Newburgh/Konte Orange: $647.450 
Depatman Lapolis Troy/Konte Rensselaer: $488.900 

Depatman Lapolis Spring Valley/Konte Rockland: $200.800 
Depatman Lapolis Vil Schenectady/Konte Schenectady: $721.900 
Depatman Lapolis Konte Suffolk/Konte Suffolk: $1.185.880 
Depatman Lapolis Vil Kingston/Konte Ulster: $249.200 
Depatman Lapolis Yonkers/Konte Westchester: $1.405.750 
 
Twa (3) konte genyen tou yon depatman lapolis segondè ki konsène nan pwogram nan, ki resevwa 
finansman an tou: Lapolis Hempstead ki nan Konte Nassau, Lapolis Middletown ki nan Konte Orange ak 
Lapolis Mount Vernon ki nan Konte Westchester.  
 
Yo bay sibvansyon IMPACT sou yon baz konpetisyon, avèk priyorite pou jiridiksyon sa yo kote kriminalite a 
wo:  uit konte resevwa yon ogmantasyon nan finansman sibvansyon lane pase yo: Broome, Chautauqua, 
Dutchess, Nassau, Rensselaer, Rockland, Suffolk ak Westchester. Kantite total lajan ki disponib pou 
pwogram nan ane sa a te apeprè 1 pousan pi wo pase total chif $12,9 milyon dola ane pase a. 
 
DCJS (www.criminaljustice.ny.gov) se yon ajans sipò jistis penal ki gen plizyè wòl ak divès responsablite, 
tankou ranmasaj ak analiz enfòmasyon sou krim nan tout eta a; konsèvasyon enfòmasyon sou dosye 
kriminèl ak dosye anprent; sipèvizyon administratif bank done DNA eta a, nan yon patenarya ak Lapolis 
Eta New York; administrasyon lajan pou  jistis penal onivo federal ak eta; sipò pou ajans ki asosye ak 
jistis penal atravè eta a; ak administrasyon Rejis Delenkan Seksyèl eta a. 

